
Hafnarfirði 26. janúar 2021. 

 

 

Fræðsluráð Hafnarfjarðar. 

 

 

MINNISBLAÐ 

2005488 - Ungmennaráð, tillögur 2020 - 11. Skólinn byrji seinna 

 

Eftirfarandi tillaga lögð fram í bæjarstjórn frá ungmennaráði: 

 

11. liður úr fundargerð bæjarstjórnar frá 27.maí sl. 

Skólinn byrji seinna 

Ungmennaráð leggur til að grunnskólinn hefjist seinna á daginn. 
 

Samþykkt samhljóða að vísa málinu til fræðsluráðs. 

 

Erindið var lagt fram í fræðsluráði á 443. fundi ráðsins þann 3. júní 2020. Eftirfarandi var afgreiðsla ráðsins: 

 

Fræðsluráð felur sviðsstjóra mennta- og lýðheilsusviðs að vinna að tillögum í samstarfi við ungmennaráð 

Hafnarfjarðar. 

 

Erindið hefur tekið langan tíma í vinnslu og sumarfrí og vinna sem tengist kórónaveirufaraldrinum dregið að svör 

hafi komið við þessu erindi.  

 

 

Umsögn. 

Í sjálfu sér er ekkert í lögum eða reglum sem segir að grunnskólastarf verði að hefjast á ákveðnum tíma dagsins, 

t.d. kl. 8 að morgni eða um það bil, líkt og þekkist í íslensku samfélagi. Nemendadagar eru 180 á skólaári og 

meginreglan er sú að hver vikudagur hefur fasta stundatöflu og kennslumagnið sem henni tilheyrir ræðst af aldri 

nemenda, þ.e. í 1.-4 bekk að jafnaði 6 kennslustundir á dag (40 mín. hver), í 5.-7. bekk 7 kennslustundir og í 8.-

10. bekk 7,5 kennslustundir. Niðurstaðan: Því eldri nemendur, því lengri skóladagur. Með frístundaheimili fyrir 

yngri nemendur er stundatafla nemenda, með kennslu og hléum tími sem tekur yfir mest allan daginn og 

mögulega lengur (með heimanámi). Það er hvers skóla að skipuleggja stundatöflu hvers árgangs en fyrir 

grunnskóla Hafnarfjarðar hefur úthlutun tíma til grunnskólakennslu í sundlaugum bæjarins (sundkennsla) og 

íþróttahús (íþróttakennsla) mikil áhrif á stundatöflugerð skólanna yfirleitt, m.a. tímasetningar.  

Grunnskólar hafa verið að prófa sig áfram með breytilegar tímasetningar, jafnvel milli árganga. Þessi breytileiki 

hefur þó ekki verið mikill, líklega í mesta lagi 30-60 mínútur út frá upphafsstöðunni klukkan 8 að morgni. Sumir 

skólar hafa valið að byrja skóladaginn síðar en kl. 8 að morgni og þá jafnvel mismunandi eftir aldri nemenda, t.d. 

að eldri nemendur byrji síðar en þeir yngri. 

 

Umræðan um seinkun á upphafi kennslu að morgni virðist eiga vaxandi fylgi að fagna, miðað við tillögu 

ungmennaráðs. Umræðan er meiri líklega á norðlægari slóðum en nær miðbaug þar sem sólargangur er 

mismunandi eftir löndum. Á Íslandi hefur það verið umræðan um breytingu á klukkunni, hvort sem um er að 

ræða mismun á sumri og vetri eða einfaldlega að breyta klukkunni á Íslandi út frá hnattstöðu Íslands. Klukkan er 

óbreytt en umræðan um upphafstíma grunnskólastarfs er enn í umræðunni, þ.e. að nemendur séu að mæta í 

skólann í myrkri að morgni í skólann yfir háveturinn. Það eru skiptar skoðanir um það hvort klukkubreytingar séu 

æskilegar fyrir nemendur eða það að seinka skóladeginum, sbr. þessi sjónarmið sem vísað er til hér. 

 

Skrifstofa mennta- og lýðheilsusviðs, sem fulltrúi bæjaryfirvalda í skólamálum, hefur ekki gefið út neina stefnu 

um upphaf skólastarfs. Frá sjónarhóli hennar eru þau fjölmörg álitamál og verkefni sem þyrfti að skoða í samhengi 

þess að færa grunnskólastarf aftar á vinnudaginn. Þessi sjónarmið eru m.a.: 

1. Vinnumarkaðurinn: Vinnudagur frá kl. 8-16 (og líka kl. 9-17 og kl. 10-18) er hluti af íslensku 

vinnuumhverfi þar sem skólastarf er í órofasamhengi við almennan vinnumarkað þar sem foreldrar 

nemenda þurfa að samhæfa eigin vinnu og nám barna sinna. Að vísu má segja að vinnumarkaðurinn sé 

með meiri sveigjanleika (vaktavinna o.þ.h.) hér en grunnskólastarf en það breytir samt ekki tengingunni 

á milli þeirra. 

2. Tímatilfærsla skólastarfsins en ekki breyting: Grunnskólastarf þarf ákveðinn tíma á hverjum degi til að 

koma daglegri kennslu og tengdum verkefnum fyrir, t.d. 30 kennslustundum yngstu nemenda upp á 37 

kennslustundir elstu nemenda. Ef skólastarf er fært lengra inn á daginn dregst sömuleiðis að aðrir aðilar, 

sérstaklega íþróttahreyfingin, geti hafið eigið starfsemi og þurfa því að breyta sínu skipulagi í samspili við 

grunnskólastarfið. Það á t.d. um að þessir aðilar nota sama húsnæði (íþróttahús og sundlaugar 

Hafnarfjarðarbæjar) svo allir aðilar sem tengjast grunnskólastarfi og nemendum þess þurfa líka að breyta 

sínu skipulagi. Í dag eiga íþróttafélög aðgengi að íþróttahúsnæðinu eftir kl. 16 á daginn og færist 

skóladagurinn aftar að íþróttir hefjist þá líka seinna á deginum. 

3. Nýjar frístundaáherslur fyrir kennslu: Ef kennslu yrði seinkað á morgnana, sérstaklega hjá yngstu 

nemendum, gætu einnig skapast þær aðstæður að þörf yrði á opnun skóla áður en kennsla hæfist. Sum 

börn þyrftu nauðsynlega á vistun að halda sökum þess að foreldrar þeirra væru komin til vinnu. Svo 

möguleiki væri að hefja þyrfti frístundastarf áður en kennsla hefst að morgni. Einnig væri möguleiki að 

aðrir aðilar sem tengjast skólastarfi, t.d. íþróttastarf, teldi sig þurfa að nota tímann ÁÐUR en kennsla 

hefst fyrir eigin starfsemi til handa sömu nemendum sökum þess að skólar væru ekki að nota 

íþróttamannvirki sökum seinkum á kennslu. Þetta sést reyndar þegar í dag þegar afreksskólar 

íþróttafélaga fyrir grunnskólanemendur eru að halda tíma frá klukkar sex á morgnana áður en skólastarf 

hefst.  

4. Svefntilfærsla eða breyting: Að breyta svefnmynstri samfélags er mikið verkefni. Það er ekki sjálfgefið 

að þótt skólastarf myndi seinka að morgni að nemendur í grunnskóla fengju meiri svefn. Sá möguleiki 

væri líka til staðar að þeir færu þá síðar að sofa (sökum seinkunar á kennsludeginum og 

tómstundaiðkunar seinkunar sem því nemur) svo í reynd fengju þeir ekki meiri svefn en fyrir breytingu. 

Svo ef tillaga um seinkun á upphafi kennslu að morgni á að færa ungmennum meiri svefn og beri skóladag 

mega þau ekki seinka svefnvenjum sínum á móti. Seinkun á kennslu merkir ekki að nemendur fái meiri 

frítíma utan skóla því aðeins væri um tilfærslu á tíma að ræða. 

https://samradsgatt.island.is/oll-mal/$Cases/Details/?id=1263
https://kjarninn.is/frettir/2020-09-01-ekki-naegilega-sterk-rok-fyrir-klukkubreytingum/
https://kjarninn.is/frettir/2019-03-05-segir-seinkun-klukkunnar-geta-haft-ahrif-hreyfingu-ungmenna/

Af ofangreindu verða eftirfarandi sjónarmið sett fram inn í umræðuna: 

1. Það er óljóst út frá umræðu um tengsl klukku og myrkurs á norðlægum slóðum hvort seinkun á kennslu 

á skóladeginum breyti einhverju fyrir nemendur, þ.e. þeir verði upplagðari til náms með slíkri tilfærslu 

því sólarleysi verður jafnmikið eða lítið eftir aðstæðum árstíðanna innan hvers dags.  

2. Breytingar sem fela í sér verulega seinkun á kennslu í skóla setur þá viðeigandi seinkun á aðra starfemi 

hjá nemendum, nema þeir fari í aðra starfsemi fyrr á morgnana og þá er tilgangurinn farinn með 

breytingunni. 

3. Seinkun á skóladeginum kallar ekki eingöngu á seinkun heldur sömuleiðis á það að nemendur seinki ekki 

heldur svefntíma sínum. 

4. Umræðu um skóladaginn skyldi taka í hverjum skóla, t.d. á skólaþingum, ef slíks er óskað af nemendum 

og aðstandendum. 

 

 

Sem niðurstaða í þessu minnisblaði er ekkert sem segir að það megi ekki seinka skóladegi nemenda telji einstaka 

skólar sig geta komið slíku á. Skólar eru hvattir að skoða málin og gera tilraunir með seinkun ef þeir telja sig geta 

sett upp slíkt skipulag í sínum skóla sé áhugi til þess innan ramma sem aðstæður leyfa. 

 

 

Virðingarfyllst, 

 

 

Vigfús Hallgrímsson, þróunarfulltrúi grunnskóla. 

 


